
 Annotatsiya. Ushbu maqolada buzilish chizig’ga ega bo’lgan giperbolik tipga tegishli ikkinchi 

tartibli xususiy hosilali differensial tenglamalar tahlil qilingan. Kvazichiziqli ikkita buzilish chizig’ga 

ega bo’lgan giperbolik tenglama uchun boshlang’ich shartlar qo’yilgan va uning yagona yechimga ega 

bo‘lishi isbotlangan. 

 Kalit so‘zlar: buzilish chizig‘i, giperbolik tip, giperbolik tenglama,  kvazichiziqli differensial 

tenglama, boshlang‘ich va chegaraviy shartlar, yo‘nalish, soha, haqiqiy xarakteristikalar, kesma, 

parabolik tip. 

 Asosiy matn: Umumiy holda berilgan ikkinchi tartibli hosilalalrga nisbatan chiziqli ikkinchi 

tartibli xususiy hosilali kvazichiziqli differensial tenglamani qaraylik: 

) = 0,          (1) 

bunda 𝐴(𝑥, 𝑦), 𝐵(𝑥, 𝑦), 𝐶(𝑥, 𝑦) va 𝐹 (𝑥, 𝑦, 𝑢,
𝜕𝑢

𝜕𝑥
,

𝜕𝑢

𝜕𝑦
) – yopiq �̅� sohada berilgan va uzluksiz 

funksiyalar. Differensial tenglamalar uchun boshlang‘ich va chegaraviy masalalarni yechish 

jarayonida berilgan ushbu funksiyalarga tegishli bir qator shartlar qo‘yiladi.  

(1) tenglamada qatnashayotgan berilgan funksiyalar - 𝐴(𝑥, 𝑦), 𝐵(𝑥, 𝑦), 𝐶(𝑥, 𝑦) larni �̅� sohada 

sohada bir vaqtda nolga aylanmaydi va ikkinchi tartibli uzluksiz hosilaga ega deb faraz qilamiz. 

Agar masala o’rganilayotgan 𝐷 sohada 𝐵2(𝑥, 𝑦) − 𝐴(𝑥, 𝑦)𝐶(𝑥, 𝑦) ifoda musbat bo’lsa, 

qaralayotgan (1) tenglama giperbolik tipga tegishli deyiladi [1-2]. 

Maqolada (1) tenglama koeffitiyentlarning o’zgarishiga qarab tasniflangan. Xususan, 

xarakteristik yo‘nalishlariga inobatga logan holda ikkita har xil haqiqiy xarakteristikalar oilasiga ega 

bo‘lishi va tenglamaning birinchi va yoki ikkinchi turga tegishli bo‘lishi batafsil tahlil qilingan va 

o’qishda oson bo’lishi uchun talabalarga tegishli ko’rsatma va tavsiyalar berilgan. 

𝐷  sohaning ma’lum bir qismida 𝐵2(𝑥, 𝑦) − 𝐴(𝑥, 𝑦)𝐶(𝑥, 𝑦) = 0 bo‘lgan holi (tenglama 

buziladigan giperbolik tenglama deb ataladi) alohida o‘rganilgan. Ularga qo‘yiladigan boshlang‘ich 

va chegaraviy shartlar tasniflangan. Bundan tashqari, misol sifatida buzilish chizig‘iga ega 

kvazichiziqli giperbolik tenglama uchun boshlang‘ich shartlar qo‘yilgan va uning yagona yechimga 

ega bo‘lishi isbotlangan. Xususan, 

−(−𝑦)𝑚𝑈𝑥𝑥 + 𝑥𝑚𝑈𝑦𝑦 + 𝐸(𝑥, 𝑦)𝑈 = 𝑓(𝑥, 𝑦, 𝑈, 𝑈𝑥, 𝑈𝑦),   𝑚 > 0.              (1) 

tenglama o’rganilgan va tahlil qilingan. 

Ω − soha 𝑦 = 0 o’qida 𝑂𝐴 kesma va (1) tenglamani xarakteristikalari 𝑂𝐷: 𝑥 + 𝑦 = 0 va 

𝐷𝐴: 𝑥𝑝 + (−𝑦)𝑝 = 1 bilan chegaralangan bo’lsin, 2𝑝 = 𝑚 + 2. 𝐸(𝑥, 𝑦) − berilgan va yetarlicha silliq 

funksiya. 

Agar (1) tenglamani o‘rgansak, unda  𝑂𝐴 kesmada tenglama tipini o‘zgartirib, parabolik tipga 

tegishli bo‘ladi hamda 𝑂𝐴 kesma buzilish chizig’i deb yuritiladi. Bu yuqorida aytib o‘tilganidek, 

buzilish chizig‘iga ega kvazichiziqli giperbolik tenglama hisoblanadi [2-3].   

Faraz qilamiz,  

𝑓(𝑥, 𝑦, 𝑈, 𝑈𝑥, 𝑈𝑦) = (𝑥2𝑝 − (−𝑦)2𝑝)(−𝑥𝑦)𝛼𝑝𝑓1(𝑥, 𝑦, 𝑈, 𝑈𝑥, 𝑈𝑦) 

va 

𝐸(𝑥, 𝑦) = (𝑥2𝑝 − (−𝑦)2𝑝)(−𝑥𝑦)𝛼𝑝𝐸1(𝑥, 𝑦) 

ko‘rinishda bo‘lib, 𝐸1(𝑥, 𝑦) va 𝑓1(𝑥, 𝑦, 𝑈, 𝑈𝑥, 𝑈𝑦) − funksiyalar uzluksiz va barcha argumentlari 

bo‘yicha uzluksiz birinchi tartibli hosilaga ega bo‘lsin, 𝛼 > 2𝑚 (𝑚 + 2)⁄ .  

Koshi masalasi. 𝛺 sohada (1) tenglama va boshlang‘ich shartlarni 

𝑈(𝑥, 𝑦) = 𝜏(𝑥) ,   0 ≤ 𝑥 ≤ 1,   𝑙𝑖𝑚
𝑦→−0

𝑈𝑦(𝑥, 𝑦) = 𝜈(𝑥),       0 < 𝑥 < 1, 

qanoatlantiruvchi regulyar yechimini toping. Bunda, 𝜏(𝑥), 𝜈(𝑥) − berilgan funksiyalar va 𝜏(𝑥) ∈

𝐶[0,1] ∩ 𝐶2(0,1), 𝜈(𝑥) ∈ 𝐶(0,1] ∩ 𝐶2(0,1). 

𝜏(𝑥), 𝜈(𝑥), 𝐸1(𝑥, 𝑦) va 𝑓(𝑥, 𝑦, 𝑈, 𝑈𝑥, 𝑈𝑦) − berilgan funksiyalarga tegishlarni shartlar 

qo‘yiladi. (1) tenglama uchun Koshi masalasi vol’terra tenglamasiga o’xshash tenglamaga keltiriladi 

va ketma-ket yaqinlashish usuli bilan yechimning mavjudligi va yagonaligi isbotlanadi. 

Mazkur yo‘nalishda ilmiy izlanishlar [4-8] maqolalarda o‘rganilgan. 

